
РЕЗЮМЕ
В данной статье рассматриваются вопросы развития навыков чтения, привития дошкольникам, осо-

бенно дошкольникам, любви к книге, роли книги в психике и духовности детей.
SUMMARY

This article discusses issues of developing reading skills, instilling in preschool children, especially 
preschoolers, a love for books, the role of books in the psyche and spirituality of children.

Саидова М.Ж.
Педагогика фанлари бўйича фалсафа доктори (PhD), доцент,  Бухоро давлат

университетининг Педагогика институти “Бошланғич таълим назарияси ва 
методикаси” кафедраси

МАСОФАВИЙ ТАЪЛИМ- БЎЛАЖАК БОШЛАНҒИЧ СИНФ 
ЎҚИТУВЧИСИНИНГ МЕТОДИК ТАЙЁРГАРЛИГИНИ

дастурлари,  замон талабига мослик, миллий дастур, ўқитиш методлари.

Ключевые слова: дистанционное образование, международный опыт, начальная школа 
науки, научные программы, современность, национальная программа, методика обучения.

Keywords: distance education, International experience, elementary school science, science 
programs, modernity, national program, teaching methods.

Бугунги кунга келиб, таълим барқарор тараққиётни таъминловчи асосий омил 
сифатида эътироф этилиб, 2030 йилгача белгиланган халқаро таълим концепция-
сида “бутун ҳаёт давомида сифатли таълим олишга имконият яратиш” долзарб 
вазифа сифатида белгиланди. Бу таълим тизимида педагоглар, жумладан, бўлажак 
бошланғич синф ўқитувчиларнинг касбий фаолиятида методик тайёргарлик дара-
жасини ошириш, ижодий тафаккурини ривожлантиришга йўналтирилган техноло-
гиялардан фойдаланиш имкониятини кенгайтирди. 

Жаҳонда ривожланган мамлакатларнинг тараққий этиши барча муҳим соҳалар 
билан бир қаторда, таълим соҳасининг трансформациялашуви ҳамда жами-
ятда рақобатбардош мутахассисларнинг етишиб чиқиши натижасида ҳам содир 
бўлмоқда. Айниқса, замонавий технологик билимларини кенгайтириш, рақамли тех-
нологиялар, 3D-таълим заллари, 4D-китоблар, виртуал лабораториялар, мобиль тех-
нологиялар асосида масофавий таълимни ривожлантириш, очиқ таълим ресурслари 
“blended learning” технологияларини такомиллаштиришга доир илмий-тадқиқот 
ишлари олиб борилмоқда. Қолаверса,  ўқув жараёнини виртуал лойиҳалаш, таълим 
жараёнига масофавий таълим (d-learning) шакллари, рақамли таълим технология-
лари (Moodle, eFront, Chamilo, ILIAS, Open Elms, Sakai, Dokeos ва ҳ.к.) замонавий 
дастурлаштирилган таълим моделлари амалиётга татбиқ этилмоқда. Хусусан, The 
Open University (Буюк Британия), Princeton University (АҚШ), Cyber University да 
(Жанубий Корея) таълимни масофавий ташкил этиш ва доимий такомиллаштириш 

бўйича йирик лойиҳаларни амалиётга татбиқ этиш бўйича тизимли ишлар амалга 
оширилмоқда. 

Peспубликамизда ҳам бугунги кунга келиб масофавий ўқитишга доир қатор 
салмоқли ишлар амалга оширилмоқда. Айниқса, ахборотлаштирилган таълим 

жараёнини Ўзбекистонга олиб кириш тўғрисидаги қатор қонун, қарор ва фармонлар 
масофавий ўқитишни кенг қамровда таълимда кириб келишига асос бўлиб хизмат 
қилмоқда.

Масофавий таълим – ўқув жараёнининг мақсади, мазмуни, услублари, ўқитиш 
воситалари ва интернет технологиялари ёрдамида тингловчи ҳамда ўқитувчиларнинг 
масофадан туриб, интерфаол мулоқот қилиш жараёни ҳисобланади.

Олий таълим муассасасини бошқаришни автоматлаштириш, ўқув жараёнига 
ахборот-коммуникация технологияларини (АКТ) жорий этиш Ўзбекистон Респу-
бликаси Президенти томонидан тасдиқланган “2017-2021 йилларда Олий таълим 
тизимини комплекс ривожлантириш дастури”нинг энг асосий йўналишларидан 
бири ҳисобланади.

Масофавий таълимнинг афзаллиги шундаки, унда ҳар ким ўзига қулай вақтда, 
қулай жойда, қулай муҳитда билим олиши мумкин. Шу туфайли ушбу тизим бугунги 
кунда дунёда кенг оммалашмоқда.

Масофавий таълимнинг таркибий белгилари:
– ўқитувчи;
– тингловчи;
– масофавий малака ошириш платформаси.

1-расм. Масофавий таълимнинг меъёрий-ҳуқуқий асослари

Масофавий таълим услубий материаллари:
– дарслик, ўқув, услубий қўлланма ва ўқув-услубий мажмуалар;
– аудио ва видео дарсликлар;
– онлайн дарслар (Интернет саҳифа);
– электрон кутубхона;
– тестлар;
– мультимедиа электрон дарсликлари.  
Илмий манбалар шуни кўрсатдики, кўплаб муаллифлар масофавий ўқитиш 

учун уни моделларини ишлаб чиқиш зарур, деган фикрга келган ва  масофавий таъ-
лим жараёни шулар асосида ташкил этилади:        

1-жадвал

Мобил ўқитиш. Бунда таълим олувчилар масофавий ўқитиш жараёнида шахсий 

мобил телефонидан фойдаланган ҳолда ўқиши назарда тутилади.
Бу усулдан ҳам ҳозирги кунда кичик ҳажмдаги масофавий курсларни жорий 

этишда фойдаланиш мумкин. Шуни аниқлаштириш керакки, албатта, масофавий 
курслар тегишли ўқув режалар асосида ташкил этилади. Мобил ўқитишда эса таъ-
лимга оид маълум бир парчаларни ўқиш билан тегишли фанлар ўқув режаси билан 
барча компонетлар (мазмун, шакл, метод, восита, назорат) асосида ташкил этилади-
ган курсларни аралаштириб юбормаслик керак. 

Телевизион ўқитиш. Таълим жараёнини ташкил қилиш учун радиотранслятсия 
тармоқлари ва телевидениенинг қувватлари, имкониятлари ва ресурс потенсиали-
дан фойдаланиш орқали масофадан ўқитиш назарда тутилади.

Таълим беришнинг анъанавий усулига қараганда телевидение орқали таълим 
бериш қатор афзалликларга эга. 

Тармоқли ўқитиш. Тармоқли технология локал ва глобал тармоқлар орқали 
таълим олувчиларни ўқув-методик материаллар билан таъминлаш ҳамда турли хил 
интерфаол алоқалар воситасида тьютор билан таълим олувчининг ўзаро ўқув фао-
лиятини ташкил этиш орқали амалга оширилади.

Бу бугунги кунда истиқболи порлоқ ва ривожланиб бораётган масофавий 
ўқитиш технологияси ҳисобланади. Чунки у ўқувни ташкил қилиш учун, хусусан, 
ахборот-коммуникация технологиялари воситаларидан, Интернет тармоғининг 
кенг имкониятларидан тўлароқ фойдаланиш имконини яратади.

Тармоқли ўқитишнинг қулайлик томони шундан иборатки, нафақат локал, балки 
глобал тармоқлар орқали тингловчи ва таълим олувчилар ўзаро фаолият алмашиш-
лари мумкин бўлади. 

Аралаш ўқитиш - Бу электрон таълим, ахборот-коммуникация технологиялари 
ва замонавий ўқув воситалари тақдим қиладиган янги дидактик имкониятларга 
асосланади. Бунга мисол қилиб, биз “Flipped Class” педагогик технологиясини оли-
шимиз мумкин. “Flipped Class” инглизча сўз бўлиб, ўзбек тилида “Олдиндан тай-
ёрланиш дарси, синфи” деган тушунчага жуда яқин ҳисобланади. “Flipped Class” 
технологияси орқали таълим олувчи дарсгача бўлган вақтда исталган жой ва вақтда 
ўзига қулай ҳолда ўрнашиб ўтириб, тьютор томонидан тақдим этилган видео, аудио 
ва бошқа интерфаол материалларни ўрганади. 

2-расм. «Flipped Class» нинг модели

“Flipped Class” технологиясини амалда қўллашда қуйидаги замонавий таълим 
воситаларидан фойдаланиш мумкин бўлади (2-жадвал)

2-жадвал
Подкаст (Podcast Водкаст (Vodcast Пре-водкастинг

(Pre-Vodcasting)

овозли файл (аудио 
маъруза) ҳисобланади. 
Таълим олувчилар 
подкастни ўзларининг 
стационар ёки мобиль 
қурилмалари асосида ёки 
маърузаларни онлайн режи-
мида тинглашлари мумкин.

“video-on-demand”, яъни 
сўров бўйича видео маъ-
носини билдиради) ҳам 
подкастга ўхшаш бўлиб, 
фарқи фақат видеофайл-
ларга эгалигидан иборат.

таълимий метод бўлиб, 
унда педагог томони-
дан таълим олувчилар 
келгуси ўрганиладиган 
машғулотгача аввалдан 
мавзу тўғрисида тасав-
вур олишлари учун ўз 
маърузаси билан бирга 
водкаст яратилади.

Адабиётларда «Flipped Class» нинг бир қанча моделлари таҳлил қилинган:
Flipped Class” педагогик технологиясини амалда қўллашнинг қуйидаги иккита 

зарурий шарти мавжуд. Биринчиси, таълим олувчиларда шахсий компьютер бўлиши 
ва унинг Интернетга уланганлиги, иккинчиси, аудиториядан ташқарида материал-
ларни ўрганиш, топшириқларни бажариш жараёнида тьютор билан “икки томон-
лама алоқа”ни таъминлашдан иборат. 

Масофадан ўқитишнинг моделлари асосида замонавий ўқитиш методларини 
қўллаш натижасида таълим олувчиларнинг мустақил фикрлаш, таҳлил қилиш, 
хулосалар чиқариш, ўз фикрини баён қилиш, уни асослаган ҳолда ҳимоя қила 
билиш, мунозара, баҳс олиб бориш кўникмаларини ривожлантиришга таълим олув-
чиларнинг билимларни ўзлаштириш фаоллигини оширишга хизмат қилади.

Одатда, анъанавий таълим жараёнида қўлланиладиган бир қатор замона-
вий методлар масофавий ўқитиш жараёнида ҳам қўлланилади. Лекин масофавий 
ўқитиш шаклининг ўзига хос хусусияти ва мазмунидан келиб чиққан ҳолда таълим 
бериш усуллари бошқача тарзда ташкил этилади. 

Бунда масофавий ўқитишнинг қандай модель асосида яратилганлиги муҳим 
аҳамиятга эга. Асосан, масофавий ўқитиш жараёнида методлар синхрон ва асин-
хрон ўқитиш режимларига мос равишда қўллаш назарда тутилади.

Олий таълим жараёнларини бошқаришда юқоридаги ахборот тизимини жорий 
этишдан мақсад: 

 – ОТМ фаолиятининг очиқлиги ва шаффофлигини таъминлаш; 
 – олий таълим тизимида ўқув, илмий, маъмурий ва молиявий жараёнларни 

автоматлаштириш;
 – олий таълим тизимида бюрократик тўсиқлар юзага келишини олдини олиш 

ва молиявий харажатларни қисқартириш; 
 – ОТМ, талаба ва иш берувчи ташкилотлар ўртасида узвийликни таъминлаш; 
 – бошқарув жараёнлари учун сарф қилинадиган вақтни қисқартириш ва 

меҳнат самарадорлигини ошириш; 
 – таълим жараёни иштирокчилари фаолияти самарадорлигини мониторинг 

қилиш;

 – таҳлилий маълумотларни шакллантириш ва қарор қабул қилиш жараёнини 
оптималлаштириш ва тезлаштириш.

Республика олий таълим муассасаларида ўқув жараёни узлуксизлигини таъ-
минлаш ҳамда талабаларнинг билим олиш фаолиятини масофадан туриб методик 
қўллаб-қувватлаш мақсадида 2020 йил 1 апрелдан масофавий таълим платформа-
лари ишга туширилди. Бундай платформалар, авваламбор, талабаларга мутлақо 
янги форматдаги, яъни виртуал муҳитда ўқув жараёнини ташкил этиш имкониятини 
берди.

Бунинг учун биринчи навбатда, таълим йўналишлари ва мутахассисликлари 
ўқув режалари асосида жорий семестрдаги фанларнинг дастурлари бўйича ўқув 
ресурсларини яратишга эътибор қаратилди.

Масофадан ўқитиш шароитида замонавий методларни қўллаш натижасида таъ-
лим олувчиларнинг мустақил фикрлаш, таҳлил қилиш, зарурий хулосалар чиқариш, 
ўз фикрини эркин баён қилиш, уни асосланган ҳолда ҳимоя қила билиш, фаол 
мулоқот, мунозара, баҳс олиб бориш кўникмалари ривожланиб боради. Бу метод-
лар масофавий ўқитишда тюторлар ва таълим олувчилар ўртасидаги фаолликни 
ошириш орқали таълим олувчиларнинг ўзлаштиришини фаоллаштириш, шах-
сий сифатларини ривожлантиришга ҳамда интерфаол методларни қўллаш орқали 
машғулотлар самарадорлигини оширишга хизмат қилади.

Хулоса қилиб шуни айтиш мумкинки, келгусида ўқитишнинг масофавий 
шаклидан фойдаланиш кундан-кунга долзарблашиб боради ва у ўзининг афзаллик 
жиҳатлари билан анъанавий ўқитишдан сезиларли даражада фарқланади.

3-расм. Ўзбекистон Республикасида олий
таълим тизимини рақамлаштириш

РЕЗЮМЕ
Ushbu maqolada masofaviy ta’limdan foydalangan holda bo‘lajak boshlang‘ich sinf o‘qituvchilarining 

metodik tayyorgarligini takomillashtirish mazmuni, ularning modifikatsiyasi va diversifikatsiya mazmuni tahlil 
qilinadi.

РЕЗЮМЕ
Мазкур мақолада бўлажак бошланғич синф ўқитувчисининг методик тайёргарлигини масофавий таъ-

лимдан фойдаланиб такомиллаштириш мазмуни, уларнининг модификацион, диверсификацион  мазмуни 
таҳлил этилган.

SUMMARY
This article analyzes the content of improving the methodological training of future primary school teachers 

using distance learning, their modification and diversification content.


